
HERIOTZEN ESTATISTIKA. 2024/II 

 
 

Heriotzak % 1,7 gehitu dira Euskal AEn 2024ko 
bigarren hiruhilekoan  

 

COVID-19ak 64 heriotza eragin ditu, duela urtebete baino % 26,4 gutxiago 
 
Eustaten datuen arabera, 2024ko bigarren hiruhilekoan 5.357 pertsona hil dira Euskal AEn, 
aurreko urteko aldi berean baino 91 gehiago (+%1,7). Aurreko urteekin alderatuta, 2024ko 
bigarren hiruhileko honetako heriotza-kopurua txikiagoa izan da 2022koa baino (5.787 
heriotza, -%7,4), 2021ekoa baino (5.418, -%1,1) eta 2020koa baino (6.073, -%11,8); baina 
handiagoa izan da 2019koa baino (5.067, +%5,7) baita 2010-2019 aldiko batez bestekoa 
baino ere (4.876, +%9,9). 
 
 

 
 

 
Araban eta Bizkaian gehitu egin ziren heriotzak: Araban % 11,8 gehiago (770 pertsona) eta 
Bizkaian % 3,4 gehiago (2.861 pertsona). Gipuzkoan % 4,6 jaitsi ziren, 1.726 hildakorekin. 
Sexuen arabera, 2.727 emakume eta 2.630 gizon hil ziren; hau da, % 2,7ko igoera 
emakumeentzat eta % 0,7koa gizonentzat. 
 
Bigarren hiruhileko honetan izandako heriotzen artean, 8 urtebetetik beherakoak izan ziren 
eta 101 ehun urtetik gorakoak (% 0,1 eta % 1,9, hurrenez hurren). 

Tumoreek eta zirkulazio-gaixotasunek heriotzen % 54,2 eragin zituzten 
 
Heriotza-kausa nagusiak tumoreak eta zirkulazio-sistemako gaixotasunak izan ziren, 1.607 
eta 1.295 heriotza eragin baitzituzten, hurrenez hurren. Beraz, bien artean heriotzen % 54,2 
izan ziren. Hirugarren heriotza-kausa arnas sistemako gaixotasunak izan ziren, 392 
heriotzarekin. COVID-19ak 64 heriotza eragin zituen (heriotza guztien % 1,2). 
 
Heriotzen kausak ez ziren berdinak izan sexuaren arabera: gizonen artean, tumoreak 
hilgarriago gertatu ziren zirkulazio-aparatuko gaixotasunak baino; emakumeen artean, berriz, 
heriotza-kausa nagusia zirkulazio-aparatuko gaixotasunak izan ziren eta tumoreak bigarren.  

Hazkunde begetatiboa negatiboa izan zen hiru lurralde historikoetan 
 
Euskal AEko hazkunde begetatiboa negatiboa izan zen 2024ko bigarren hiruhilekoan, 2.160 
pertsonako jaitsierarekin. Hiru lurraldeetan galdu dira biztanleak: Bizkaian 1.331 pertsona, 
Gipuzkoan 579 eta Araban 250. 
 

COVID-19ak eragindako heriotzak 64 izan ziren 2024ko bigarren hiruhilekoan 
 
COVID-19ak 64 heriotza eragin zituen, hau da, heriotza guztien % 1,2. Kopuru hori 2023ko 
hiruhileko berean baino 23 gutxiago da (-%26,4). Heriotza horiek guztiak COVID-19agatik 
izan ziren, eta beste 7 heriotza izan ziren zeinetan COVID-19a ziurtatutako heriotza-kausen 
artean egon zen, baina funtsezko kausa izan gabe. 

Lurraldeka, zifrarik altuena Bizkaiari dagokio (42), ondoren Gipuzkoari (14) eta azkenik 
Arabari (8). Hiriburuei dagokienez, Bilbo nabarmendu behar da, 14 heriotza eragin baititu 
COVID-19ak; ondoren, Gasteiz (7) eta Donostia (6) daude. Barakaldok ere 6 heriotza 
zenbatu ditu COVID-19agatik. 
 
Emakumeen heriotza kopuruak (33) gizonezkoena (31) gainditu zuen, eta, adinaren arabera, 
80 urtetik gorako pertsonena izan zen eragin handiena izan zuen taldea, COVID-19aren 
ondoriozko heriotzen % 73,4 gertatu baitziren, 47 hildakorekin. 
 
Heriotza gehienak Euskal  AEko ospitaleetan gertatu ziren (% 89,1, % 85,1 2023ko bigarren 
hiruhilekoan), ondoren etxebizitzetan (% 9,4, % 3,4 2023ko bigarren hiruhilekoan) eta egoitza 
soziosanitarioetan (% 1,6, % 11,5 2023ko bigarren hiruhilekoan). 

Informazio gehiago: 
Eustat - Euskal Estatistika Erakundea / Instituto Vasco de Estadística  
C/ Donostia-San Sebastián, 1  01010 Vitoria-Gasteiz 
Prentsa-zerbitzua: servicioprensa@eustat.es Tlf: 945 01 75 62 

